
tangria maku

’esi na tarisinata, kacaua kukwnang marisinatu. tangria maku
kavangvang sua nguani. nakai "una tacini makai vai manung tangria. Pakisia
sua nguain. niaranai namanamara mucimura. arakukunu kimia marisinats.
arakukunu kim kiatuturu kari Kanakanavu, sumasima’s, paracani. ’itumuru
Maatua ka’anmana mia. tuiisua cu tangria.

manmaan kavangvang kim sumasupura sinata. "una kari makasi,
“muraceni mucaca, Sapara me’i sinatw”. kari isi, ’esi mapurai kitana. avara’e
nanu tia kiatuturu. tia pa sumasupura ’itumuru sinata. pamavakan tacu’ara
mita. pacakuara macurang mita. makai kiatuturu kari. manmaan ku kiatuturu
karananana kari. tangria maku isi, tavara’a kari Pakisia. ’apanapa nguain
tumatuturu ’ikua. tavara’s ku masiKanakanavu, ’apanapa ku tumatuturu
vinia.

tangria maku isi, iaavatu na cimuara mia. ka’anua pa
macasu taniara. “itumuru pa koo nikusaa kee. paira makasi ’ikua, avicio kani
mucacaca. 'una ucani tarasangara. aviciun maku mukusa "'umo’uma mia.
ka’anw araceni, ka’anu aracan curu. "urukuku Kim mucaca. maica na

nungnung ti’ingai. tarasangai kim ’inia. taSaka canumu. tupuru kim na

cikiringa. tavara’an cumacu’ara vutuukuru, ’arasakai, ’apasu, Sikara na
canumu makananguru. makasi tangria, koo pa kani cinimu’ara makasia
maningcau nungnung!

tuturuan maku, cau tanasun mia ’esi kipataSa miacara nungnung isi.

makacukuna 'umo’uma. ’apacu’uraan maku nipacuvura karavung,
takuisi, tutui, tarukuka. mara nguain cunu *apakanua nguani. makasi,
cucuruana kacangarun. tuturuan maku makananu mumuka tammi,
rumarapa vina’s. macani pa nguain matu’usu putukioa isi.

muvacuke cu taniara. makacukanu cu kavangvang cuma mataa cina.
nimavici ’angirisi, aramu tarukuka mataa vutuukuru. moon cu kim taru’an
cumacapa. takutavara’a kinvavara maku, ’esi kim cumacapa ’arams.
marivivini kavangvang iaavatu. makasi tangria maku, cucuru kani
macangcangarsa soni. pasian maku, *akuni maraini! macangcangara cani

pininga maku arakukunu kusua.

